
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 

ԿԱՏԱՐԵԼՈՒ ՄԱՍԻՆ 

 
ո ր ո շ ու մ   է.
1. Հայաստանի Հան​րա​պե​տու​թ​յան կառավարութ​յան 2016 թվականի դեկ​տեմ​բերի 29-ի «Հայաստանի Հան​րապետության 2017 թվականի պետական բյուջեի կա​տա​րումն ապա​հովող միջոցառումների մասին» N 1313-Ն որոշ​​ման մեջ կատարել փոփո​խություններ՝ համա​ձայն  NN 1 և 2 հավելվածների:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ

«Հա​յաս​տանի Հանրապետության կառա​վա​րու​թյան 2016 թվականի դեկտեմբերի 29-ի N 1313-Ն որոշ​ման մեջ փոփոխություններ կա​տա​րելու մասին» ՀՀ կառավարության որոշման նա​խա​գ​ծի

1. Անհրաժեշտությունը. ՀՀ կառավարության վերը նշված որոշման նախագծի (այսու​հետ` Նախագիծ) ըն​դու​նումը պայմա​նավորված է ներկա պահին արտահանողների կողմից ներկայացված հայտերով ս.թ. առաջին եռամսյակում ավելացված արժեքի հարկի վերադարձն ապա​հովելու անհրաժեշտությամբ:

2. Ընթացիկ իրավիճակը և խնդիրները. ՀՀ 2017 թվականի պե​​տա​կան բյուջեով արտահանողներին օրենքով սահմանված կարգով ավելացված արժեքի հարկի վերադարձն ապահովելու նպա​տակով առաջին եռամսյակի համար նախատեսված հատ​​կացումների գումարը հնա​րա​վորություն չի ընձեռում արտահանողների կողմից ներկայացված հայտերով նշված ժամանակահատվածում ապահովել ավելացված արժեքի հարկի վերադարձը: 
3. Տվյալ բնագավառում իրականացվող քաղաքականությունը. Նախագիծը չի նախա​տե​սում տվյալ բնագավառում իրականացվող գործող քաղաքականության փոփոխութ​յուն:

4. Կարգավորման նպատակը և բնույթը. Նախագծի նպատակն է վերը նշված խնդիրը կարգավորելու համար ՀՀ 2017 թվականի պե​​տա​կան բյուջեով «Ավելացված արժեքի հարկի վերադարձ» ծախսային ծրագրի գծով նա​խա​տեսված հատկացումների միջ​եռամս​յակային տեղաշարժի միջոցով 5 մլրդ. դրամ ս.թ. երկրորդ եռամսյակից տեղաշարժել ս.թ. առաջին եռամսյակ (անփոփոխ թողնելով այդ ծրագ​րի գծով հատկացումների տարեկան գումարը):

5. Նախագծի մշակման գործընթացում ներգրավված ինստիտուտները և անձիք. Նա​​խագիծը մշակվել է ՀՀ ԿԱ պետական եկամուտների կոմիտեի կողմից:
6. Ակնկալվող արդյունքը. Նախագծի ընդունմամբ պայմանավորված ակնկալվող արդ​յունքը 2017թ. առաջին եռամսյակում ավելացված արժեքի հարկի վերադարձի ապահովումն է:
ՏԵՂԵԿԱՆՔ
Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

Նախագծի ընդունումը ՀՀ 2017 թվականի պետական բյուջեի և համայնք​ների բյուջեների եկամուտների և ծախսերի փոփոխություն չի առաջացնում:

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

Նախագծի ընդունումն այլ իրավական ակտերում փոփո​խութ​յուն​ների կամ լրացում​ների ան​հրաժեշտություն չի առաջացնում:

Նախագծի մշակման համար կիրառված իրավական ակտերն են` «Իրավական ակտերի մա​սին» ՀՀ օրենքը և ՀՀ կառավարության 2016 թվականի դեկտեմբերի 29-ի N 1313-Ն որոշումը:
